
¿Quieres dibujar tu 
propia realidad? 
Accede a nuestra aplicación 
 y gana una matrícula para 
 uno de nuestros cursos.



SETEM Hego Haizeak aldaketa posibleak sustatzen ditu, genero 
ikuspegitik, ekoizpen eta kontsumo iraunkorrago, bidezkoago eta 
arduratsuagoetarantz. Ikerketa, salaketa, sentsibilizazio, trebakuntza 
eta garapenerako lankidetzaren bidez, benetako elkartasuna sustatzen 
du, eta lorpen egiaztagarriak erdiesten ditu.

Gure ingurunean, aldaketa handiak ahalbidetzen dituzten keinu 
txikiak finkatu nahi ditugu: kontsumoaren botere transformatzailean 
sinesten dugu, gure ingurune hurbileneko pertsonen balio eta 
jokabideen aldaketaren bidez.



Prestatu transformatzeko
Gure ustez, prestakuntza prozesu bat da, modu indibidual eta kolektiboan hazarazi egiten gai-
tuena eta ekintza, konpromiso eta aldaketara gonbidatzen gaituena. Mundu mailako transfor-
mazioa sustatzen dugu, norberak esku hartuta harreman eta egitura gizatiarrago, iraunkorrago 
eta bidezkoagoen bilaketan. Horretarako, prozesuak, bideak, ezagutza, hausnarketa, zalantza, 
lan eta elkarrizketa guneak ahalbidetzen ditugu, begirada eta esperientzia anitzez osatuak.

Bestelako prestakuntza jasotzea baduzu gogoan, beste begirada batzuk erakutsiko dizkizuten 
txostengileen eskutik, eztabaidak eta hausnarketak partekatzeko bestelako aukerak bilatzen 
dituen jendearekin... ziurrenik interesatu egingo zaizkizu gure ikastaroak.

Hauek dira gure Prestakuntza eskaintzak 2013 urterako:

 “Kontsumo kontziente, arduratsu eta transformatzailea” oN-lINE IKASTARoA ..............4. orr.

 “Garapenerako lankidetzarako Estrategiak” IKASTARoA ..................................................5. orr.

 “Hegoaldeko herrien errealitatea” IKASTARoA (Elkartasunezko Auzolanekin lotuta) ......6. orr.



oN-lINE ikastaroa  
KoNTSUmo KoNTZIENTE,  
ARdURATSU ETA TRANSfoRmATZAIlEA

On-line prestakuntza garapen eredu neoliberala ez bestelako aukera teoriko eta praktikoe-
tan sakontzeko. Ikastaro honetan, kontsumo kritiko eta transformatzailearen bidez aldake-
tak bilatzen dituzten ikaskuntzak eta hausnarketak eskaintzen ditugu. Errealitateak azter-
tuko ditugu, diskurtsoak, ekimenak eta mugimenduak ezagutu eta, batik bat, benetako eta 
hurbileko bestelako aukerak planteatuko ditugu.

PRoGRAmA:

 I. Modulua. Kontsumo Arduratsurako Sarrera.

 II. Modulua. Bidezko Merkataritza. 

 III. Modulua. Generoa eta kontsumo arduratsua.

 IV. Modulua. Finantza Etikoak.

 V. Modulua. Elikadura Burujabetza eta Toki Ekoizpen Iraunkorra.

 Aurrez aurreko topaketa: Toki ekimen transformatzaileak. 

Irakasleak: Carlos Ballesteros, César Quintero, Rakel Oión, Jordi Calvo eta Mikel Cormenzana.

Lan egiteko, plataforma birtual bat atonduko dugu. 60 ordu eskainiko dira birtualki eta 8, berriz, aurrez 
aurre. Lekua: 25 lagun (izen-emate ordenaren arabera). Izen-ematea: 2013ko martxoa.  
Garapena: 2013/4/8tik 2013/6/29ra. Informazio gehiago hemen www.transformateconsetem.org



Ikastaroa GASTEIZen 
GARAPENERAKo  
lANKIdETZARAKo ESTRATEGIAK

Arlo desberdinetan garapenerako lankidetzaren planteamendu berrietan sakontzeko ikasta-
roa: giza eskubideak, genero zuzentasuna, garapenerako hezkuntza, kontsumo arduratsua 
eta bidezko merkataritza, osasuna eta garapena. Tresna teoriko eta praktikoak eskaintzen 
ditugu, garapenerako lankidetzako estrategiak eta proiektuak garatzeko azterketa eta jar-
dunbide tresnak. Itzal handiko irakasleekin, bai arlo akademikoan, bai mugimendu soziale-
tan, nazio mailan eta nazioartean.

PRoGRAmA:

 0. Saioa. SETEMen eta ikastaroaren aurkezpena. Irailak 13, ostirala.

 Munduaren egungo egoeraren aspektu historiko, politiko eta sozioekonomikoak. 

 Giza Garapen Iraunkorra.

 Genero teoriarako sarrera.

 Giza Eskubideak. 

 Toki garapen eta ekoizpen iraunkorra. 

 Osasuna eta garapena / Larrialdietako ekintzak.  

 Garapenerako lankidetza instituzionala.   

 Proiektuak: plangintza, jarraipena eta ebaluazioa.   

 Kontsumo arduratsu, kontziente eta transformatzailea. 

 Garapenerako hezkuntza.

   
Ohiko eta aurreikus daitezkeen irakasleak: Imanol Zubero, Arcadi Oliveres, Iván Forero, María Via-
dero, Ismael Díez del Val, Mikel Cormenzana, Jorge Gutierrez, Lankidetza eta Garapen Ekimenak, etab.

Ostiral arratsaldetan eta larunbat goizetan garatuko da (zubietan eta jaiegunetan izan ezik) Gasteizen, 
EHUko Elurrak Ikastegian. Guztira 90 ordu. Lekua: 30 lagun (izen-emate ordenaren arabera). Izen-
ematea: 2013ko ekaina-iraila. Garapena: 2013/9/13tik 2013/12/14ra.

Informazio gehiago hemen www.transformateconsetem.org



Ikastaroa BIlBoN, doNoSTIAN eta GASTEIZEN   
HEGoAldEKo HERRIEN ERREAlITATEA 

Elkartasunean eta garapenerako lankidetzan prestatzeko oinarrizko ikastaroa. Helburua da 
Iparraldearen eta Hegoaldearen arteko harremanen inguruko ezagutza eta sentsibilitatea 
areagotzea. Garapenean aktore desberdinek nola hartzen duten parte ulertzen laguntzen 
du, eta, batik bat, erdietsi nahi dugun beste jendarte eredu horri laguntzen dioten bestelako 
aukeretan sakondu nahi du. Errealitateak aztertuko ditugu, diskurtsoak, ekimenak eta mu-
gimenduak ezagutu eta, batik bat, benetako eta hurbileko bestelako aukerak planteatuko di-
tugu. Metodologia errazarekin, irakasle adituekin eta dokumentazio eta material egokiekin, 
garapen gizatiarrago, bidezkoago eta solidarioagoari laguntzen dion beste bizi eta kontsumo 
eredu batean sartuko gara. 

PRoGRAmA:

 0. Saioa. Aurkezpena.

 Munduaren egungo egoeraren aspektu historiko, politiko eta sozioekonomikoak.

 Garapena, lankidetza eta elkartasuna. 

 Mugimendu sozialak Hegoaldetik Iparraldera. 

 Garapenerako hezkuntza. 

 Gaurkotasuneko gaia.

Ohiko eta aurreikus daitezkeen irakasleak: Imanol Zubero, Itziar Hernández, Lankidetza eta 
Garapen Ekimenak... 

Ostiral eta larunbatetan garatuko da (zubietan eta jaiegunetan izan ezik). Guztira 40 ordu.
Lekua: 30 lagun lurralde bakoitzean (izen-emate ordenaren arabera).  
Izen-ematea: 2013ko iraila-urria. Garapena: 2013ko azarotik 2014ko urtarrilera.
IKASTARO HONEK AUKERA EMATEN DU ELKARTASUNEZKO AUZOLANAK 
IKASTAROAREKIN JARRAITZEKO.

Informazio gehiago hemen www.transformateconsetem.org



Hegoaldera hurbiltzea trukeaz, bizikidetzaz eta lankidetzaz ikasteko  

ElKARTASUNEZKo AUZolANAK

Esperientzia honek aukera ematen du garapen proiekturen batean parte hartzeko Hegoal-
deko herrialderen batean, gurekin lan egiten duten Latinoamerikako erakundeetako bate-
kin elkarlanean. Boluntariotza esperientzia bat da, Hegoaldean, uztaila eta abuztuan zehar, 
prestatzeko, kontzientziatzeko eta trebatzeko taldeko prozesu baten ondoren. Helburua ez 
da hegoaldeko proiektuetan “laguntzea”, baizik eta ezagutzea, hurbiltzea, geure burua 
deseraikitzea, ikastea... eta transformatzea.

BAldINTZAK:

 Bidaiatzeko unean, 21 urte edo gehiago izatea.

 Aurretik “Hegoaldeko Herrien Errealitatea” ikastaroa eginda izatea eta %80ko 
asistentzia beteta.

 Hautapen prozesuan parte hartzea: asteburuko topaketa landetxe batean eta banako 
elkarrizketa bat.

 Prestaketa prozesuan aktiboki parte hartzea udara arte. 



Informazioa eta izen-ematea:

Ikastaroetan on-line emango da izena, eta  
behin betiko irakasleak eta bestelako informazio 
zehatzak epea irekitakoan emango dira ezagutzera. 
Galde iezaguzu: 

Tel. 945 120 746 • 944 793 664 • 943 314 415

formacion.euskadi@setem.org

www.setem.org/euskadi
www.transformateconsetem.org

   SetemHegoHaizea      @SetemHegoHaizea

Eskuratu 
informazioa on-line


